
OHR

OHR pozdravlja javnu debatu o plaćama parlamentaraca

Članovi  Parlamenta  BiH  su  proslijedili  u  parlamentarnu
diskusiju  zakon  kojim  se  regulira  povećanje  njihovih
privilegija  i  penzija.

OHR je ranije upozoravao kod predlaganja sličnih zakona da
nema dovoljno finansijskih sredstva za njihovo donošenje i da
isti nisu prihvatljivi. OHR pozdravlja činjenicu da je sada
diskusija  o  tome  pokrenuta  u  sredstvima  informiranja  i
nevladinom sektoru.

Razumljivo je da postoji značajno ogorčenje javnosti u vezi sa
predloženim porastom plaća – pošto povećanje plaća običnih
radnika i naknada koje se isplaćuju nezaposlenima nisu bili
predmet sličnog prijedloga u Parlamentu.

Suština  komentara  izrečenih  u  javnosti  je  da  je  jasno  da
članovi parlamenta treba da budu plaćeni u skladu sa značajem
i  zahtjevima  njihovog  posla,  ali  to  ne  znači  i  da  imaju
dopuštenje  da sami sebi odobravaju povećanje plaća.

Ministarstvo finansija BiH sada priprema Zakon o plaćama kojim
će se racionalizirati  nivo plaća koje se isplaćuju članovima
bh. parlamenta i državnim služenicima i plaće će se dovesti u

sklad sa plaćama koje se isplaćuju u entitetima i Distriktu
Brčko. Vodeće načelo ovog Zakona će biti da parlamentarci ne
mogu sami sebe isplaćivati  iz sredstava koja ne postoje, a
sredstva  koja  postoje  trebaju  biti  raspoređena  na
najproduktivniji način pri čemu interes građana treba biti
vodeći princip.

OHR apelira na članove parlamenta da razgovaraju i usvoje
Zakon o plaćama prije oktobarskih izbora. Članovi parlamenta
trebaju usresrediti svoju energiju na ovaj Zakon, koji je
opsežan  i  pravičan,  a  ne  na  zakone  koji  su  izrađeni
prvenstveno  da  bi  njima  dali  više  novca.

U pripremi su planovi za postepeno ukidanje OHR i bonskih
ovlasti do sredine naredne godine. Ovo je izborna godina i
izborno tijelo je to koje će se za samo nekoliko mjeseci naći
u poziciji da cenzuriše ovu inicijativu.

 

OSCE

Ceremonija dodjele nagrada Beacon sheme bit će održana sutra u
Sarajevu

MisijaOSCE-a  u  Bosni  i  Hercegovini  će  sa  zadovoljstvom
najaviti  pobjednike  Beacon  sheme,  na  ceremoniji  dodjele
nagrada koja će se održati sutra, u srijedu, 5. aprila 2006.
godine, u Poslovnom centru UNITIC u Sarajevu.

BiH Beacon shema osmišljena je tako da podigne standarde u
radu općina, putem vrednovanja uspjeha i pružanja podrške u
širenju  najboljih  iskustava  iz  prakse.  Ceremonija  dodjele
nagrada  Beacon  sheme  obilježava  početak  faze  razmjene
najboljih  iskustava  iz  prakse,  i  tokom  idućih  dvanaest
mjeseci, šest općina u okviru Beacon sheme podijelit će svoja
iskustva i najbolje ideje s drugim općinama. Drugi krug Sheme,
kao i okvirne teme za period  od 2006. do 2007. godine,
također će biti najavljene tokom ceremonije dodjele nagrada.



Shema je razvijena kao rezultat saradnje između Misije OSCE-a
u BiH, Vijeća Evrope, Udruženja gradova i općina Republike
Srpske, Distrika Brčko i Federacije Bosne i Hercegovine, a uz
finansijsku pomoć vlada Velike Britanije i Švajcarske. 

Svi novinari pozvani su da prisustvuju konferenciji za medije,
sutra, u srijedu, 5. aprila 2006. godine, u 12:15 sati, Ulica
Fra Anđela Zvizdovića 1, Poslovni centar UNITIC, u Sarajevu.

 

EUFOR

Nije bilo izjava.


